
Մասնակցային բյուջետավորման մեթոդաբանություն 
Սույն մեթոդաբանությունն անդրադառնում է «Մասնակցային բյուջետավորումը» որպես ուղղակի ժողովրդավարության գործիք կիրառելու հարցերին: 

Մեթոդաբանությունը շարադրված է հնարավորինս պարզ, հանրամատչելի լեզվով և հասցեագրված է ինչպես տեղական ինքնակառավարման մարմիններին, այնպես էլ  այս ոլորտի մասնագետներին, քաղաքացիական հասարակության ներկայացուցիչներին, ուսանողներին և համայնքների բնակիչներին: 

Մեթոդաբանությունը մշակվել է «Սիսիանի մեծահասակների կրթության կենտրոն» հիմնադրամի կողմից ՀՀ-ում ԱՄՆ դեսպանության ժողովրդավարության հանձնաժողովի փոքր դրամաշնորհների ծրագրի շրջանակներում իրականացվող «Մասնակցային բյուջետավորում» ծրագրի շնորհիվ: 
Մեթոդաբանության բովանդակությունն արտահայտում է բացառապես հեղինակների տեսակետները, և պարտադիր չէ, որ դրանք համընկնեն ԱՄՆ դեսպանության կամ կառավարության տեսակետների հետ:  

Ներածություն

Հանրային կառավարման արդյունավետությունը խարսխված է կառավարման հիմնարար այնպիսի սկզբունքների վրա, ինչպիսիք են հաշվետվողականությունը, թափանցիկությունը, վստահելիությունը, մասնակցայինությունը, կանխատեսելիությունը և արդյունավետությունը: Այս համակարգի կարևորագույն բաղադրիչներն են նաև ռեսուրսների հավաքագրումը, վերաբաշխումը, այդ ուղղությամբ տարվող քաղաքականությունը և  որոշումները, որոնց ազդեցության կրողները քաղաքացիներն են: Եվ չնայած այն հանգամանքին, որ թե՛ ՀՀ Սահմանադրությունը
 և թե՛ ՀՀ-ում գործող օրենքներն ու օրենսդրական ակտերը
 հնարավորություն են ստեղծում հանրային քաղաքականության և որոշումների անմիջական շահառուներին մասնակցել այդ որոշումների կայացմանը, այնուամենայնիվ  քաղաքացիները ոչ միշտ են ներգրավված այդ գործընթացներում և չեն կարողանում ներգործություն ունենալ որոշումների կայացման վրա: Հատկանշական է, որ համայնքային մակարդակում կայացվող որոշումները անմիջական և ուղղակի ազդեցություն ունեն մարդկանց կյանքի և կեցության վրա, հետևաբար համայնքի բնակիչները պետք է հնարավորություն ունենան ազդելու տեղական իշխանությունների որոշումների վրա: 
Սույն մեթոդաբանությունը նպատակ ունի կանոնակարգել «Մասնակցային բյուջետավորում» (ՄԲ)՝ հանրային ֆինանսների կառավարման գործիքի կիրառումը համայնքներում: Այն հնարավորություն է տալիս բնակչությանը մասնակցել հանրային ռեսուրսների բաշխմանը և լսելի դարձնել իր ձայնը որոշումների կայացման ժամանակ: Այն նաև օգնում է նաև իշխանություններին ավելի պատասխանատու լինել բնակիչների կարիքների նկատմամբ և բարելավել համայնքային միջոցները օգտագործման արդյունավետությունը:
ՄԲ առաջին գործընթացները սկսվել են 1980-ականներին Բրազիլիայում
, որտեղ մի քանի փորձարկումներից հետո, մեթոդը իր առաջին լիարժեք և արդյունավետ կիրառումը գտավ 1989թ. Պորտո Ալեգրե քաղաքում, որը Ռիո Գրանդե դե Սուլ նահանգի մայրաքաղաքն էր՝ շուրջ 1.2 միլիոն բնակչությամբ: Պորտո Ալեգրեի հաջողությունը «վարակիչ» դարձավ ոչ միայն Բրազիլիայի քաղաքների, այլ նաև մյուս երկրների համար և ներկայումս հաջողությամբ կիրառվում է ԱՄՆ, Եվրոպայի, Աֆրիկայի և այլ երկրների մեծ ու փոքր քաղաքներում:
Ստորև ներկայացված են ՄԲ-ի էությունը, նպատակները, իրականացման փուլերը, ձևաչափերը և կանոնակարգերը, որոնք անհրաժեշտ են գործընթացը ամբողջական և արդյունավետ իրականացնելու համար:
1. Մասնակցային բյուջետավորման էությունը
Մասնակցային բյուջետավորումը (ՄԲ) հանրային քննարկման և որոշումների կայացման գործընթաց է, որը օգնում է մարդկանց որոշել, ինչպես օգտագործել համայնքային կամ պետական բյուջեի մի մասը: Այն մասնակցային ժողովրդավարության մի գործիք է, որը քաղաքացիներին հնարավորություն է տալիս համագործակցել տեղական կամ պետական կառավարման մարմինների հետ, մասնակցել հանրային ռեսուրսների բախշման և բյուջետային գործընթացներում կայացվող որոշումներին, որոնք անմիջական ազդեցություն ունեն իրենց կյանքի որակի վրա: 
ՄԲ կարող է կիրառվել ինչպես համայնքային այնպես էլ ավելի մեծ վարչական միավորների մակարդակում և դրանից կախված, ներկայումս կիրառվում են ՄԲ տարբեր մշակումներ
: Սույն մեթոդաբանությամբ դիտարկվում է ՄԲ կիրառությունը համայնքային մակարդակում՝ ինչպես բազմաբնակավայր, այնպես էլ մեկ բնակավայր ունեցող համայնքներում: Այն կարող է օգտակար լինել նաև միջհամայնքային համագործակցության՝ միջհամայնքային միավորումների կողմից իրականացվող ծրագրերի, հանրային ֆինանսների արդյունավետ և մասնակցային բաշխման գործընթացների ժամանակ:
ՄԲ-ը ուղղված է խթանելու համայնքի բնակիչների ներգրավվածությունը համայնքային ռեսուրսների կառավարման մեջ` օգնելու նրանց ազդեցություն ունենալ ՏԻՄ-երի բյուջետային քաղաքականության վրա:
2. Համայնքի ՄԲ-ի նպատակները
Մասնակցային բյուջետավորման իրականացման մեթոդները բազմապիսի են ու տարբեր, և դրանց միջև տարբերությունները կախված են այն նպատակներից, որոնք դրված են  ՄԲ գործընթացը իրականացնելու հիմքում:

Այդ առումով, ՄԲ նպատակը ամենակարևոր և հիմնային խնդիրն է, որը պետք է ձևավորի և զարգացնի այդ գործընթացը:
Մասնակցային բյուջետավորումը հիմնական նպատակներն են՝
· բարեփոխել քաղաքացու և տեղական իշխանությունների միջև փոխհարաբերությունները,  նպաստել համայնքում մասնակցային կառավարման զարգացմանը:

· բարելավել հանրային ֆինանսաների կառավարման որոշումների որակը 

· բարձրացնել համայնքի բյուջետային ծախսերի արդյունավետության մակարդակը
· ստեղծել նոր հնարավորություններ, բարձրացնելու ՏԻՄ-երի գործունեության մասին համայնքի բնակիչների իրազեկվածության մակարդակը
· բարեփոխել համայնքի բյուջեի հանրային քննարկումների որակը
· նպաստել համայնքների հետագա ժողովրդավարացմանը

· աջակցել համայնքների բնակավայրերի համաչափ զարգացման հետ կապված խնդիրների լուծմանը:

· ապահովել բնակիչների նպատակային և բովանդակային մասնակցությունը համայնքի կառավարմանը:
ՄԲ-ը նաև կրթական գործիք է, որը լայն հնարավորություն է տալիս համայնքի բնակիչներին ծանոթանալու ՏԻՄ-երի գործառույթներին՝ խորհել, բանավիճել և համաձայնության գալ հանրային ռեսուրսների բաշխման շուրջ: 
3. Համայնքի ՄԲ-ի սկզբունքները
ՄԲ արդյունավետությունը մեծապես պայմանավորված է համայնքի բնակիչների և տեղական ինքնակառավարման մարմինների միջև համագործակցության ցանկության և կամքի առկայությամբ: Եվ այդ համագործակցության իրացումը, ՄԲ կիրառման շրջանակներում, պահանջում է որոշակի սկբունքների շուրջ երկուստեք համաձայնեցումների և պայմանավորվածությունների ձեռքբերում: ՄԲ սկզբունքները հիմնված են ժողովրդավարության և մասնակցային կառավարման համընդհանուր ընդունված սկզբունքների վրա: Դրանք են՝
· քաղաքացիների մասնակցությունը 
· համագործակցությունը 
· քաղաքացիների դերի բարձրացումը կառավարման գործընթացում

· ռեսուրսների վերաբաշխումը մասնակցային և սոցիալական արդարության հիմքով
· թափանցիկությունը և հաշվետվողականությունը
· արդյունավետությունը
ՄԲ տարբեր մշակումներում դրանց թիվը կարող է փոփոխվել, այնուամենայնիվ հիմնական սկզբունքները ձևավորվում են վերոհիշյալ դրույթների շուրջ:
4. ՄԲ-ի իրավական հիմքերը

Հայաստանի Հանրապետությունը 2002թ-ին վավերացրել է Տեղական ինքնակառավարման եվրոպական խարտիան (ՏԻԵԽ)
, իսկ 2013թ-ին նաև լրացուցիչ արձանագրությունը
: Այս երկու փաստաթղթերը ամրագրում են ՀՀ հանձնառությունը` ապահովելու ՏԻ-անը մասնակցելու քաղաքացիների իրավունքը: Ինչպես նշվեց վերևում, իրավական առումով քաղաքացիների մասնակցությունը համայնքի կառավարմանը սահմանված է ինչպես ՀՀ Սահմանադրությամբ, այնպես էլ «Տեղական ինքնակառավարման մասին» ՀՀ օրենքով: Մասնավորապես ՀՀ Սահմանադրության 183 հոդվածը
 սահմանում է, որ՝

Հոդված 183. Համայնքի բնակիչները կարող են անմիջականորեն մասնակցել համայնքի գործերի կառավարմանը՝ համայնքային նշանակության հանրային հարցերը տեղական հանրաքվեով լուծելու միջոցով։ Տեղական հանրաքվեի անցկացման կարգը, ինչպես նաև համայնքի բնակիչների կողմից համայնքի գործերի կառավարմանն անմիջականորեն մասնակցելու այլ եղանակները սահմանվում են օրենքով։ 
«Տեղական ինքնակառավարման մասին» ՀՀ օրենքի մի շարք դրույթներ վերաբերում են ինչպես ՏԻՄ-երի գործունեության հաշվետվողականությանը, հրապարակայնությանը և թափանցիկությանը, այնպես էլ կարգավորում են բնակիչների՝ համայնքի կառավարմանը մասնակցելու հարցերը: ՄԲ-ան տեսանկյունից հատկանշական է «Տեղական ինքնակառավարման մասին» ՀՀ օրենքի  11-րդ հոդվածը
, որտեղ ի թիվս ՏԻ-անը համայնքի բնակիչների մասնակցության մի շարք դրույթների, նշված են նաև համայնքի բյուջեի և այլ համայնքային առաջնահերթ կարևորություն ունեցող փաստաթղթերի մշակման և հաստատման գործընթացներում նրանց ներգրավման հնարավորությունները: 
Այդուհանդերձ ՄԲ-ան գործընթացը հնարավորություն է տալիս բնակիչներին ավելի  ակտիվ ներգրավվել համայնքի կառավարմանը, օգտագործել մարդկանց ստեղծարար միտքը և գաղափարները՝ իրենց գնահատմամբ առաջնային համարվող համայնքային խնդիրները լուծելու ուղղությամբ:

5. Համայնքի ՄԲ-ի գործընթացը

Չնայած այն հանգամանքին, որ աշխարհի տարբեր երկրներում ՄԲ գործիքակազմի կիրառումը կարող է տարբեր ընթացք ունենալ, այնուամենայնիվ գործընթացի մասնակիցները, նրանց հիմնական քայլերը իրենց բովանդակությամբ և իմաստով էապես չեն տարբերվում միմյանցից: Սույն մեթոդաբանությամբ սահմանվում է ՄԲ ամենապարզ ձևաչափերից մեկը, որի նպատակն է հնարավորինս հեշտ և համապարփակ իրականացնել գործընթացը: 
ՄԲ իրականացման փուլերը
Ստորև նկարագրվում է, թե ինչ գործողություններ պետք է կատարվեն արդյունքներ ստանալու և նախատեսված նպատակներին հասնելու համար: Շատ կարևոր է յուրաքանչյուր փուլում ապահովել հստակ և անմիջական կապը իրականացվող գործողությունների ու սպասվելիք արդյունքների միջև:
Գծապատկեր 1. ՄԲ իրականացման փուլերը

Փուլ 1. Նախապատրաստական աշխատանքներ

Այս փուլում ՄԲ իրականացնողը պլանավորում է թե ինչ վարչատարածքային կամ տարածքային միավորների մակարդակում է նախատեսում իրականացնել ՄԲ-ը, ընտրվում են բնակավայրերը, համայնքը կամ միջհամայնքային միավորումը, որոնց շրջանակներում պետք է իրականացվի գործընթացը: Խոշոր վարչատարածքային կամ տարածքային միավորների դեպքում, դրանք  կարող են պայմանականորեն բաժանվել գոտիների և ՄԲ գործընթացում ներգրավել համայնքի կամ բնակավայրի որևէ գոտու բնակիչներին: Համայնքի ավագանու որոշմամբ սահմանվում է համայնքի ֆինանսական միջոցների այն չափաբաժինը, որը նախատեսվում է ուղղել ՄԲ գործընթացի արդյունքում մշակված ծրագրերի և նախաձեռնությունների իրականացմանը: Համայնքի ղեկավարի նախաձեռնությամբ ստեղծվում է ՄԲ գործընթացը կանոնակարգող հանձնաժողով (ԿՀ), որը հաստատում է իր աշխատակարգը
, հանձնաժողովին ներկայացվող ծրագրերի ձևաչափը
, ծրագրերի քվեարկության կարգը
: 
Փուլ 2. Տեղեկատվական հանդիպումներ

Երկրորդ փուլում ՄԲ իրականացնողը կազմակերպում է տեղեկատվական հանդիպումներ ՄԲ գործընթացում ընդգրկված վարչատարածքային կամ տարածքային միավորների բնակիչների հետ՝ ներկայացնելու ՄԲ նպատակները, գործընթացը, ժամանակացույցը և սպասվելիք արդյունքները: Բնակիչների կողմից խնդիրները ճիշտ ձևակերպելու նպատակով, նրանց են ներկայացվում նաև ՏԻՄ-երի լիազորությունների շրջանակներում գտնվող ոլորտները, ծրագրերի ֆինանսավորման հաստատված չափաբաժինը, ԿՀ-ի գործառույթները, ծրագրերի ձևաչափը և բոլոր ընթացակարգերը, որոնք պետք է կիրառվեն ՄԲ գործընթացում: Այս հանդիպումները էական նշանակություն ունեն և անհրաժեշտ է, որպեսզի բնակիչները ամբողջական և հստակ պատկերացում ունենան ՄԲ գործընթացի և դրանում ընդգրկված մասնակիցներից յուրաքանչյուրի գործառույթների մասին:  
Փուլ 3. Խնդիրների վերհանում և ձևակերպում 

Սա թերևս ՄԲ-ան գործընթացի ամենակարևոր և մասնակցային փուլն է, որն իրականացվում է հանրային հանդիպումների և քննարկումների միջոցով: Նպատակ ունենալով ապահովել հնարավորինս մեծ թվով բնակիչների ներգրավումը այս փուլում՝ հանրային քննարկումների կազմակերպման վայրը, տեսակը, եղանակը և ձևաչափը ընտրում է ՄԲ իրականացնողը: Քննարկումների լավագույն արդյունքը ապահովելու համար ցանկալի  է, որպեսզի քննարկումը վարի անկողմնակալ և տվյալ համայնքին կամ բնակավայրին առնչություն չունեցող որևէ անձ (ֆասիլիտատոր), ով սակայն պետք է տիրապետի հանրային քննարկումների այն ձևաչափին, որը ընտրվել է այս գործընթացի համար: Երրորդ փուլը բաղկացած է 2 հիմնական մասերից՝ 1. Համայնքի կամ բնակավայրի խնդիրների վերհանում և 2. Խնդիրների ձևակերպումը որպես ծրագրային առաջարկ՝ հաստատված ձևաչափի համաձայն: 
1. Համայնքի կամ բնակավայրի խնդիրների վերհանում՝ 
բնակիչները քննարկում և մտագրոհի միջոցով ներկայացնում են իրենց հուզող համայնքային խնդիրները: Ներկայացված բոլոր խնդիրները արձանագրվում են, որից հետո բնակիչները օգտագործելով սահմանված չափանիշները, գնահատում են բարձրացված խնդիրների առաջնահերթությունները
:  Այնուհետև, առաջնահերթության բարձր գնահատական ունեցող խնդիրները (նվազագույնը 3 խնդիր) և դրանց լուծման մասին գաղափարները ձևակերպվում են որպես ծրագրային առաջարկներ՝ ըստ հաստատված ձևաչափի:  
2. Խնդիրների ձևակերպումը որպես ծրագրային առաջարկ՝
Խնդիրների և դրանց լուծման գաղափարների ձևակերպումը որպես ծրագրային առաջարկ իրականացվում է բնակիչների կամ բնակիչների առավել ակտիվ ներկայացուցիչներից ձևավորված համայնքային ակտիվ խմբի (ՀԱԽ) կողմից: Ծրագրային ձևաչափին համապատասխան ծրագիր կազմելիս բնակիչները որոշակի աջակցության կամ ուղեցույցի
 կարիք կարող են ունենալ, ինչը պետք է ապահովի ՄԲ նախաձեռնողը՝ համայնքապետարանի աշխատակիցների կամ հրավիրված փորձագետների միջոցով: Մշակված ծրագրերը ներկայացվում են ԿՀ դիտարկմանը, որը հաստատում է ներկայացված ծրագրերը, իսկ  թերություններ և անճշտություններ հայտնաբերելիս վերադարձնում է ներկայացնողին դրանք ուղղելու համար: ԿՀ կողմից բոլոր ծրագրերը հաստատելուց  և բնակիչների հետ նախնական քննարկումներից հետո որոշում է ծրագրերի քվեարկության օրը, վայրը և կարգը:
Փուլ 4. Ծրագրի ընտրությունը
Նախորդ երեք փուլերի արդյունքում մշակված ծրագրերը, համայնքի բնակիչների կողմից առավելագույն հավանության արժանացած ծրագիրը ընտրելու նպատակով, դրվում են քվեարկության ԿՀ կողմից հաստատված կարգի համաձայն: Նախքան դրանք քվեարկության դնելը, համայնքի բնակիչները կամ բնակիչների խմբերը, իրենց նախընտրած ծրագրերի օգտին քվեարկելու նպատակով բնակչության շրջանում կարող են իրականացնել քարոզչություն: Բնակիչները կարող են քարոզչություն իրականացնել հանդիպումների, պաստառների, բուկլետների և ՀՀ «Ընտրական օրենսգիրք» սահմանադրական օրենքով
 նախատեսված նախընտրական քարոզչության հնարավորությունների միջոցով, որն ավարտվում է ԿՀ կողմից սահմանված քվեարկության օրը: Քվեարկության կարող են մասնակցել միայն տվյալ բնակավայրի և/կամ համայնքի քվեարկության օրվա դրությամբ 16 տարին լրացած անձիք
: Քվեարկությունը կարող է անցկացվել բաց կամ փակ եղանակով, որը որոշվում է ԿՀ և բնակչության համատեղ քննարկումների արդյունքում: Քվեարկության վայրի ընտրությունը, անհրաժեշտ պարագաներով ապահովելը և գործընթացը կազմակերպում է համայնքապետարանը: Քվեարկություն կազմակերպելու նպատակով համաձայն ԿՀ կողմից հաստատված կարգի
 ձևավորվում է հաշվիչ հանձնաժողով և կազմակերպվում է քվեարկությունը: Քվեարկության են դրվում բոլոր մշակված ծրագրերը և քվեարկության արդյունքներով առավելագույն ձայն հավաքած ծրագիրը ներկայացվում է համայնքապետարան ֆինանսավորման: 
ՄԲ գործընթացի մասնակիցները
ՄԲ գործընթացի արդյունավետությունը անմիջականորեն պայմանավորված է գործընթացի մասնակիցների և դերակատարների համագործակցության և համատեղ գործելու կամքի առկայությամբ: Մասնակիցներից յուրաքանչյուրի դերակատարումը կարևոր և էական ազդեցություն ունի ՄԲ գործընթացի անխափան ընթացքը ապահովելու գործում: Ստորև ներկայացված են ՄԲ գործընթացի մասնակիցները և նրանց գործառույթները՝

Համայնքի ավագանի 

Համայնքի ավագանին թերևս ամենակարևոր դերակատարներից մեկն է, քանի որ ավագանին է որոշում համայնքի բյուջեի ֆինանսական միջոցների այն չափաբաժինը, որի շրջանակներում պետք է իրականացվեն ՄԲ գործընթացի արդյունքում մշակված ծրագրերը:  Ավագանին է նաև վերահսկում հատկացված բյուջետային միջոցների ծախսումները և ստացված արդյունքները: 

Համայնքի ղեկավար և աշխատակազմ

ՄԲ գործընթացը ՏԻՄ-երի կողմից այն նախաձեռնելու դեպքում համայնքի ղեկավարը և աշխատակազմը հանդիսանում են ՄԲ հիմնական իրականացնողները: Համայնքի ղեկավարը ի պաշտոնե հանդիսանում է ԿՀ նախագահը և համակարգում է հանձնաժողովի աշխատանքները: Համայնքի աշխատակազմը իրականացնում է նաև բնակիչների կողմից ԿՀ ներկայացված ծրագրերի ուսումնասիրությունը և դրանց համապատասխանությունը հաստատված կանոններին: Համայնքի ղեկավարը պատասխանատու է ծրագրերի քվեարկությունը հավուր պատշաճի կազմակերպելու գործընթացի համար:

ՄԲ իրականացնողը

ՄԲ գործընթացը կարող են նախաձեռնել և իրականացնել ինչպես ՏԻՄ-երը, այնպես էլ ՔՀԿ-երը, ՔԽ-երը, ՀԱԽ-երը և այլ բնակիչների կողմից ձևավորված ոչ ֆորմալ խմբերը: ՄԲ իրականացնողի առաջնային գործառույթներից է ապահովել փոխհամագործակցությունը ՄԲ դերակատարների միջև և նրանց ներգրավվածությունը գործընթացի իրականացման բոլոր փուլերում: ՄԲ իրականացնողը գործընթացը կազմակերպում է այնպես, որպեսզի պահպանվեն ՄԲ մեթոդաբանությամբ սահմանված ընթացակարգերը և կանոնները: 

Կանոնակարգող հանձնաժողովը
Կանոնակարգող հանձնաժողովը գործառույթները ուղղված են ՄԲ գործընթացի իրավական, մասնագիտական կարգավորմանը և որոշակի կանոնների սահմանմանը, որի շրջանակներում պետք է իրականացվի ՄԲ-ը: ԿՀ-ի աշխատանքները համակարգվում են իր կողմից ընդունված աշխատակարգի միջոցով։ ԿՀ հաստատում է հանձնաժողովին ներկայացվող ծրագրերի ձևաչափը, ծրագրերի քվեարկության կարգը: Հանձնաժողովը  համայնքի աշխատակազմի ներգրավմամբ դիտարկում է բնակիչների կողմից ներկայացված ծրագրերը,  գնահատում դրանց արդիականությունը,  իրագործելիությունը: 
Բնակիչները և ակտիվ խմբերը 

Համայնքի բնակիչները միաժամանակ հանդիսանում են թե՛ ՄԲ գործընթացի շահառուները և թե՛ դրա ակտիվ դերակատարները: Բնակիչների և համայնքային ակտիվ խմբերի ներկայացուցիչները առաջադրում են համայնքային խնդիրները, որոշում դրանց առաջնահերթությունները, կազմում ծրագրերը և քվեարկում այդ ծրագրերի օգտին: ՄԲ-ը լինելով քաղաքական գործընթաց,  հնարավորություն է տալիս համայնքի բնակիչներին ինքնուրույն որոշել, թե ինչ խնդիրների լուծմանը պետք է հատկացվեն որոշակի բյուջետային միջոցները:
6. Ծրագրի իրականացումը
ՄԲ գործընթացի արդյունքում «հաղթող» ծրագրի իրականացումը այն պահն է, երբ բնակիչները, որպես ՄԲ ուղղակի շահառուներ, տեսնում են թե ինչպես կարողացան փոխել իրենց կյանքի որակը՝ գաղափարները վերածելով գործողությունների: 
ՄԲ տարբեր մշակումներում ծրագրի իրականացնողները տարբեր են, որոշ դեպքերում դրանք ՏԻՄ-երն են, որոշներում բնակիչները, ՀԱԽ-երը  կամ քաղաքացիական հասարակության կառույցները: Սույն մեթոդաբանությամբ որպես ծրագրերի իրականացնող դիտարկվում են ՏԻՄ-երը, սակայն տարբեր քաղաքների փորձը ցույց է տալիս
, որ բնակիչները ևս անմասն չեն մնում ծրագրի իրականացման գործընթացից և մասնակցում են աշխատանքների որակը վերահսկելու և գնահատելու գործում: Ծրագրերը իրականացնելու գործում ՏԻՄ-երը առաջնորդվում են ՀՀ օրենսդրությամբ՝ պահպանելով այն բոլոր ընթացակարգերը, որոնք կարգավորում են ծրագրերի իրականացումը: Դեռևս տեղեկատվական հանդիպումների ընթացքում համայնքի բնակիչները տեղեկացվում են այն մասին, որ՝  օրինակ շինարարական աշխատանքներ ներառող ծրագրերի դեպքում, կարող են պահանջվել նախագծանախահաշվային փաստաթղթեր կամ կիրառվեն ՀՀ «Գնումների մասին» օրենքով նախատեսված ընթացակարգերը, որոնք բավականին աշխատատար և ժամանակատար գործընթացներ են և այս ամենը պետք է հաշվի առնել ծրագրերի իրականացման ժամկետները նախանշելիս:
7. Հավելվածներ

Հավելված 1.
«Մասնակցային բյուջետավորման» գործընթացը կանոնակարգող հանձնաժողովի 

Աշխատակարգ
I Ընդհանուր դրույթներ
1. ______________ համայնքում «Մասնակցային բյուջետավորման» (այսուհետ՝ ՄԲ) գործընթացը կանոնակարգող հանձնաժողովը (այսուհետ՝ հանձնաժողով) իր գործունեությունը իրականացնում է ՀՀ օրենսդրությանը համապատասխան:

2. Հանձնաժողովը գործունեության նպատակն է ապահովել ՄԲ գործընթացի իրավական, մեթոդաբանական կարգավորումները և դրանց համապատասխան սահմանել այն կանոնները, որոնց շրջանակներում պետք է իրականացվի ՄԲ-ը: 

3. Հանձնաժողովը ստեղծվում է համայնքի ղեկավարի որոշմամբ, որով սահմանվում են նաև նրա խնդիրները, կազմը, գործունեության ժամկետը: 
II Հանձնաժողովի գործառույթները
4. Հանձնաժողովի գործառույթներն են՝

1) հաստատել հանձնաժողովի աշխատակարգը:

2) հաստատել ՄԲ իրականացման մեթոդաբանությունը:

3) ապահովել ՄԲ գործընթացի իրականացումը ըստ հաստատված մեթոդաբանության և ընթացակարգերի:  

4) հաստատել հանձնաժողովին բնակիչների կողմից ներկայացվող ծրագրերի ձևաչափը և ուղեցույցը:

5) դիտարկել և գնահատել բնակիչների կողմից ներկայացված ծրագրերի համապատասխանությունը հաստատված ձևաչափին և սահմանված կանոններին:
6) հաստատել բնակիչների կողմից ներկայացված ծրագրերի քվեարկության կարգը:

III Հանձնաժողովի գործունեության կազմակերպումը

5. Հանձնաժողովն իր գործունեությունը կազմակերպում է նիuտերի միջոցով, որոնք հրավիրվում են ըuտ անհրաժեշտության։ Հանձնաժողովի առաջին նիստը հրավիրում է համայնքի ղեկավարը, ով ի պաշտոնե հանդիսանում է հանձնաժողովի նախագահը:

6. Հանձնաժողովի նիuտերն իրավազոր են, եթե դրանց մաuնակցում է հանձնաժողովի անդամների կեսից ավելին։ Հանձնաժողովում որոշումներն ընդունվում են հանձնաժողովի նիստին ներկա անդամների ձայների պարզ մեծամաuնությամբ։ Ձայների հավասարության դեպքում հանձնաժողովի նախագահն ունի վճռորոշ ձայնի իրավունք:

7. Հանձնաժողովի նախագահի բացակայության դեպքում նիuտը վարում է նրա կողմից նշանակված հանձնաժողովի անդամը։
8. Հանձնաժողովի նիuտերն անցկացվում են հանձնաժողովի նախագահի կողմից առաջարկվող oրակարգով։
9. Հանձնաժողովի նիստերը բաց են, որոնց դիտորդի կարգավիճակով կարող են մասնակցել բնակիչներ, հասարակական կազմակերպությունների ներկայացուցիչներ, լրատվամիջոցներ և այլ շահագրգիռ կողմեր:

IV Հանձնաժողովի նախագահը
10. Հանձնաժողովի նախագահը՝

1) հրավիրում և վարում է հանձնաժողովի նիuտերը: 
2) համակարգում է հանձնաժողովի որոշումների ընդունման գործընթացը:
3) անհրաժեշտության դեպքում հարցերի քննարկման ժամանակ հրավիրում է համապատասխան մաuնագետների, փորձագետների և ծրագիրը ներկայացրած անձանց:

4) Իրականացնել սույն աշխատակարգով և մյուս իրավական ակտերով իր իրավասությանը վերապահված այլ լիազորություններ:

V Հանձնաժողովի անդամը

11. Հանձնաժողովի անդամը
1) մասնակցում է հանձնաժողովում բարձրացված հարցերի վերաբերյալ քննարկումներին և անհրաժեշտության դեպքում ներկայացնում առաջարկություններ:
2) հանձնաժողովում անցկացված քննարկումների հիման վրա քվեարկությունների միջոցով մաuնակցում է որոշումների ընդունմանը:
3) ծանոթանում է նիստերի արձանագրություններին և ստորագրում դրանք:
VI ԵԶՐԱՓԱԿԻՉ ԴՐՈՒՅԹՆԵՐ
12. Աշխատակարգի փոփոխությունները՝ 

1) Սույն աշխատակարգը կարող է փոփոխվել հանձնաժողովի որոշմամբ։ 
2) Աշխատակարգի ցանկացած փոփոխություն պետք է համահունչ լինի ՀՀ օրենսդրությանը և այլ իրավական ակտերին:
Հավելված 2

Ծրագրային հայտի օրինակելի ձևաչափ
Ծրագրի դիմում
1. Հայտատուի տվյալները


Անուն      
Ազգանուն
Բնակավայրը

հեռախոս

էլ.-փոստ                 

2. Ծրագրի անվանումը
	


3. Ծրագրի թիրախ բնակավայրը և բնակավայրի տարածքում ծրագրի իրականացման  վայրը 

	


4. Ծրագրի համառոտ նկարագրությունը  

	


5. Ծրագրի դասակարգում ըստ ոլորտների
	· տնտեսական զարգացում (գյուղատնտեսություն, անասնապահություն, տուրիզմ և այլն)                                                 

· շրջակա միջավայրի պաշտպանություն (աղբահանություն)
· կոմունալ ծառայություններ (սանիտարական մաքրում, կանաչապատում և լուսավորություն)

· մշակույթ և սպորտ
· կրթություն (արտադպրոցական և նախադպրոցական)                                                           

· ենթակառուցվածքներ (շենքեր, ճանապարհներ…)                             

· սոցիալական օգնություն և առողջապահություն
· այլ (մանրամասնել)


6. Ծրագրի նպատակը /նպատակները/
	


7. Ծրագրի խնդիրները
	


8. Ծրագրի ակնկալվող արդյունքները
	  Արդյունք 1. 
  Արդյունք 2.


9. Ծրագրի հիմնական գործողություններ/քայլերը և ժամկետները
	N
	ԳՈՐԾՈՂՈՒԹՅՈՒՆՆԵՐ
	Պատասխանատու 
	Ամիսներ

	
	
	
	1
	2
	3
	4
	5
	6
	7
	8
	9
	10
	11
	12

	1.
	
	Սիսիանի համայնքապետարան
	
	
	
	
	
	
	
	
	
	
	
	

	2.
	
	Սիսիանի համայնքապետարան
	
	
	
	
	
	
	
	
	
	
	
	

	3.
	
	Սիսիանի համայնքապետարան
	
	
	
	
	
	
	
	
	
	
	
	


10.  Ծրագրի թիրախ խումբը /խմբերը/  և հավանական շահառուները 

	· նախադպրոցական տարիքի երեխաներ  

· դպրոցական տարիքի երեխաներ
· ծնողներ
· երիտասարդներ    
· կանայք                                     

· միջին տարիքի մարդիկ
· ծերեր                            

· հաշմանդամություն ունեցող անձինք                        
· այլ (նշել)     


11. Ծրագրի կայունությունը
	


12. Ծրագրի բյուջեն 

	Տեսակը
	Միավորի 

արժեքը
	Քանակ  
	Պահանջվող գումարը

	1. Վարչական ծախսեր
	 
	 
	 

	1.1  
	 
	 
	 

	1.2  
	 
	 
	 

	1.3  
	 
	 
	 

	2. Ծրագրային ծախսեր
	 
	 
	 

	2.1
	
	
	

	2.2
	
	
	

	Ընդամենը ծախսեր
	
	
	


13.  Քվեարկության արդյունքում ծրագրին կողմ քվեարկած բնակիչների թիվը
	


14.  Համայնքային ակտիվ խմբի անդամներ 

	
	Ազգանուն, անուն
	Հասցե
	Ստորագրություն

	1. 
	
	
	

	2. 
	
	
	

	3. 
	
	
	

	4. 
	
	
	

	5. 
	
	
	

	6. 
	
	
	

	7. 
	
	
	

	8. 
	
	
	

	9. 
	
	
	

	10. 
	
	
	




Հավելված 3
Մասնակցային բյուջետավորման ծրագրային հայտի քվեարկության
անցկացման կարգի օրինակելի տարբերակ
Ծրագրերի քվեարկության հաշվիչ հանձնաժողովի ստեղծումը և քվեարկության կարգի (բաց կամ փակ) ընտրությունը, կայացվում է «Մասնակցային բյուջետավորման» կարգավորող հանձնաժողովի որոշմամբ:

I. Հաշվիչ հանձնաժողովի ստեղծումը և նրա լիազորությունները

1. Հաշվիչ հանձնաժողովը՝

1) Հաշվիչ հանձնաժողովը ստեղծվում է կանոնակարգող հանձնաժողովի առաջար​կությամբ և որոշմամբ: Հաշվիչ հանձնաժողովը բաղկացած է 5 անդամից, որոնց թեկնածությունները ներկայացվում են կանոնակարգող հանձնաժողովի անդամների կողմից նիստի ընթացքում և քվեարկության է դրվում առանց քննարկման:

2) Հաշվիչ հանձնաժողովը լիազորությունները պահպանվում են մինչև ծրագրերի քվեարկության ամփոփման ավարտը:

3) Հաշվիչ հանձնաժողովի կազմը, ինչպես նաև դրանում փոփոխու​թյունները հաստատում է կանոնակարգող հանձնաժողովը:

4) Հաշվիչ հանձնաժողովը իր կազմից ընտրում է հանձնաժողովի նախա​գահ և քարտուղար:

5) Հաշվիչ հանձնաժողովը կազմակերպում է ծրագրերի քվեարկությունների անցկացումը և կանոնակարգող հանձնաժողովին է ներկայացնում դրանց արդյունքները.

6) Հաշվիչ հանձնաժողովի նիստերը հրավիրում է հանձնաժողովի ղեկա​վարը: հանձնաժողովի նիստն իրավազոր է, եթե նիստին ներկա է հանձնաժողովի անդամների ընդհանուր թվի կեսից ավելին, և նիստը նախագահում է հանձնաժողովի նախագահը, իսկ նրա բացակայության կամ պաշտոնը թափուր լինելու դեպքում՝ հանձնաժողովի քարտուղարը կամ հանձնաժողովի կողմից որոշված անդամը:

7) Ծրագրերի քվեարկության արձանագրությունը ստորագրում են հաշվիչ հանձնաժողովի նախագահը և մյուս անդամները:

II. Քվեարկության կարգը
2. Փակ քվեարկության ընթացակարգը

8) Այցելելով քվեարկության սենյակ՝ քվեարկության իրավունք ունեցող անձը մոտենում է հանձնաժողովի անդամին, ներկայացնում անձը հաստատող փաստաթուղթը: Հանձնաժողովի անդամը ստուգում է նրա ինքնությունը՝ ներկայացված փաստաթղթի լուսանկարի միջոցով:

9) Ընտրողների որևէ նախնական ցուցակ չի  կազմվում, քվեարկության իրավունք ունեցող անձը համապատասխան ձևաթղթում լրացնում է իր անուն ազգանունը, հասցեն, հեռախոսահամարը և ստորագրում իր տվյալների  դիմաց (անձը հաստատող փաստաթղթի տվյալները չեն լրացվում):

10) Եթե քվեարկության իրավունք ունեցող անձը չի կարողանում ինքնուրույն լրացնել և ստորագրել, ապա իրավունք՝ ունի դիմել այլ քաղաքացու օգնությանը՝ բացառությամբ ընտրական հանձնաժողովի անդամների:

11) Գրանցվելուց հետո քվեարկողը մոտենում է հանձնաժողովի մյուս անդամին և ստանում 1քվեաթերթիկ: 

12) Քվեարկությունը տեղի է ունենում քվեարկության խցիկում, գաղտնի:

13) Եթե քվեարկության իրավունք ունեցող անձը չի կարողանում ինքնուրույն լրացնել քվեաթերթիկը, հանձնաժողովի նախագահին տեղեկացնելուց հետո իրավունք ունի քվեարկության խցիկ հրավիրել այլ անձի, ով չպետք է լինի ընտրական հանձնաժողովի անդամ:

14) Եթե քվեարկողը կարծում է, որ քվեաթերթիկը սխալ է լրացրել կամ վնասել է, ապա կարող է դիմել հանձնաժողովի նախագահին նոր քվեաթերթիկ ստանալու համար:

15) Քվեարկելուց հետո քվեարկության իրավունք ունեցող անձը մոտենում է քվեատուփին, քվեաթերթիկը գցում է քվեատուփի մեջ և հեռանում ընտրական տեղամասից:

3. Բաց քվեարկության ընթացակարգը

16) Բաց քվեարկությունն իրականացվում է հանձնաժողովի նախագահի հայտարարությամբ: Քվեարկության են դրվում բոլոր մշակված ծրագրերը: 

17) Հանձնաժողովի նախագահը հայտարարում է «կողմ», «դեմ», «ձեռնպահ»՝ 10 վայրկյանի ընթացքում, որի ընթացքում բնակիչները արտահայտում են իրենց կարծիքը ձեռք բարձրացնելով:

18) Յուրաքանչյուր «կողմ», «դեմ», «ձեռնպահ» ձայների արդյունքները հայտարարում է նախագահը հանձնաժողովի 2 անդամների կողմից դրանք հաշվելուց հետո:

19) Մինչև քվեարկության ավարտը հանձնաժողովի նախագահին դիմելն արգելվում է:

20) Քվեարկության ավարտից հետո հանձնաժողովի նախագահը հրապարակում է քվեարկության արդյունքները:

21) Քվեարկության արդյունքները հրապարակելուց հետո չեն կարող վիճարկվել կամ փոփոխվել:

Խնդիրների առաջնահերթությունների որոշման օրինակելի տարբերակ
«Մասնակցային բյուջետավորման» (ՄԲ) գործընթացի կարևոր բաղադրիչներից մեկը, դա բնակիչների կողմից համայնքի խնդիրները վեր հանելու և դրանց առաջնահերթությունները որոշելու գործընթացն է: Խնդիրների դասակարգումը ըստ առաջնահերթությունների նպատակ ունի հստակեցնել, թե բնակիչների գնահատմամբ որ խնդիրները պետք է ավելի առաջնահերթ լուծվեն:  

Համայնքային խնդիրների մեծաթիվ լինելու պարագայում, այս գործընթացը հատկապես կարևորվում  է, քանի որ ՏԻՄ-երի կողմից հստակ սահմանվում է ֆինանսական միջոցների այն չափաբաժինը, որի շրջանակներում պետք է իրականացվեն ՄԲ գործընթացի արդյունքում մշակված ծրագրերը: 

Ստորև առաջարկվում է բնակիչների մասնակցությամբ, իրենց իսկ կողմից  բարձրացված խնդիրները, ըստ առաջնահերթությունների դասակարգելու մեթոդի օրինակելի տարբերակը:

1. Սահմանվում են այն չափանիշները, որոնք պետք է կիրառվեն խնդիրների առաջնահերթությունները գնահատելու համար:

Բնակիչների կողմից գնահատման չափանիշները և դրանց քանակը որոշելիս, անհրաժեշտ է հաշվի առնել տվյալ համայնքում այդ չափանիշների կարևորությունը, ինչպես նաև խնդիրները հնարավորինս հստակ և օբյեկտիվ գնահատելու անհրաժեշտությունը:  

Ծրագրերի գնահատման օրինակելի չափանիշների ցանկ
	Հանրության աջակցություն 

	Իրագործելիություն

	Ուղղակի և անուղղակի շահառուների թիվ

	Հարատևություն (կենսունակություն)

	Ազդեցություն սոցիալական խոցելի խմբերի վրա, աղքատության նվազեցում

	Ազդեցություն ներգաղթի կամ արտագաղթի վրա 

	Հիմնական միջոցների (ենթակառուցվածքների) պահպանում

	Ազդեցություն շրջակա միջավայրի վրա

	Բնակչության սոցիալական պայմանների բարելավում

	ՏԻՄ-երի լիազորություններին համապատասխանություն

	Համայնքի նպատակներին համապատասխանություն

	Ծառայությունների մատչելիության (հասանելիության) ապահովում

	Ծառայությունների մատուցման արդյունավետության բարձրացում


2. Խնդիրների առաջնահերթությունները որոշվում են 0-10 բալային համակարգով, որտեղ յուրաքանչյուր բարձրացված խնդրի համար կիրառվում են, բոլոր ընտրված չափանիշները և գնահատվում միավորներով: Յուրաքանչյուր խնդրին տրված միավորները ամփոփվում են և դասակարգվում են ըստ նվազման, որտեղ ամենաբարձր միավոր հավաքած խնդիրը համարվում է ամենաառաջնահերթը: Միավորների նվազման հետ նվազում են նաև խնդիրների առաջնահերթությունները: 

Խնդիրների առաջնահերթությունների որոշման օրինակ

	Հ/հ
	Խնդիրը
	Գնահատման չափանիշներ (0-10 բալ)
	Առաջնահերթու-թյունը

	
	
	Շահառուների թիվը
	Հանրության աջակցությունը
	Իրագործելիությունը
	Ընդամենը (բալ)
	

	1.
	Ժամանցի կենտրոնի անմխիթար վիճակ
	8
	9
	8
	25
	1

	2.
	Խաղահրապարակի բացակայություն
	7
	4
	6
	17
	2

Մասնակցային բյուջետավորման ծրագրային հայտի լրացման ուղեցույց

Հայտատուի կողմից ներկայացվող փաստաթուղթը /հայտ/ պետք է համապատասխանի հետևյալ պահանջներին.

· Տրամադրի ներքոնշյալ վերնագրերում նշված տեղեկատվությունը՝ ըստ պահանջվող հերթականության 

· Մշակված լինի հնարավորինս հստակ՝ գնահատման գործընթացը ավելի դյուրին դարձնելու համար։
1. Հայտատուի տվյալներ

Լրացնել հայտատուի անձնական տվյալները /անուն, ազգանուն, բնակավայր, հեռախոս, էլ. փոստ, (hամայնքային ակտիվ խմբի ղեկավարի անուն, ազգանուն):

Անուն      
Ազգանուն
Բնակավայրը

հեռախոս

էլ.-փոստ                 

Հիշեցում. հասցեի, հեռախոսահամարի կամ կոնտակտային ցանկացած այլ տվյալի փոփոխության մասին անհրաժեշտ է գրավոր տեղեկացնել:
2. Ծրագրի անվանումը

Լրացնել ծրագրի ամբողջական անվանումը:

3. Ծրագրի թիրախ բնակավայրը և բնակավայրի տարածքում ծրագրի իրականացման  վայրը 

Նշել բնակավայրը (բնակավայրերը), որն ուղղակիորեն կշահի ծրագրի իրականացման արդյունքում և տվյալ բնակավայրի տարածքում ծրագրի իրականացման վայրը:  

4. Ծրագրի համառոտ նկարագրությունը  
Համառոտ նկարագրել թիրախ բնակավայրը, հստակ ներկայացնել ծրագրին նախորդող իրավիճակը (հնարավորության դեպքում ներկայացնել թվեր): 

5. Ծրագրի դասակարգում ըստ ոլորտների 

Նշել մեկ կամ մի քանի ոլորտներ, որին վերաբերում է ծրագրային հայտը
	· տնտեսական զարգացում (գյուղատնտեսություն, անասնապահություն, տուրիզմ և այլն)                                                 

· շրջակա միջավայրի պաշտպանություն (աղբահանություն)
· կոմունալ ծառայություններ (սանիտարական մաքրում, կանաչապատում և լուսավորություն)

· մշակույթ և սպորտ

· կրթություն (արտադպրոցական և նախադպրոցական)                                                           

· ենթակառուցվածքներ (շենքեր, ճանապարհներ…)                             

· սոցիալական օգնություն և առողջապահություն

· այլ (մանրամասնել)


6. Ծրագրի նպատակը  /նպատակները/

Ներկայացնել ծրագրի հիմնական նպատակը կամ նպատակները:

7. Ծրագրի խնդիրները
Վերլուծել կարևորագույն մարտահրավերները, ներկայացնել առնվազն 2-3 խնդիրներ, որոնց լուծման պարագայում կապահովվի ծրագրի նպատակը: 

8. Ծրագրի ակնկալվող արդյունքները

· Նկարագրել առաջարկվող ծրագրից ակնկալվող կոնկրետ արդյունքները: Ակնկալվող արդյունքներ ասելով հասկանում ենք հաշվարկելի այն փոփոխությունները, որոնք պիտի տեսանելի դառնան ծրագրի իրականացումից հետո: 

· Ներկայացնել, թե ծրագիրն ինչպիսի՞ ազդեցություն կունենա թիրախ խմբերի /շահառուների/ վրա, ինչպե՞ս է այն բարելավելու թիրախ խմբերի և շահառուների վիճակը:

     Անհրաժեշտ է ներկայացնել ծրագրի ակնկալվող առնվազն 2 արդյունք:
9. Ծրագրի հիմնական գործողությունները/քայլերը և ժամկետները

Նկարագրել, թե փաստացի ինչ գործողություններ և երբ պետք է կատարվեն սահմանված արդյունքներին և ծրագրի նպատակներին հասնելու համար: 

Այս բաժինը ներկայացվում է գրաֆիկական եղանակով, ինչպես ցույց է տրված ստորև բերված աղյուսակում: 
	N
	ԳՈՐԾՈՂՈՒԹՅՈՒՆՆԵՐ
	Պատասխանատու 
	Ամիսներ

	
	
	
	1
	2
	3
	4
	5
	6
	7
	8
	9
	10
	11
	12

	1.
	
	Սիսիանի համայնքապետարան
	
	
	
	
	
	
	
	
	
	
	
	

	2.
	
	Սիսիանի համայնքապետարան
	
	
	
	
	
	
	
	
	
	
	
	

	3.
	
	Սիսիանի համայնքապետարան
	
	
	
	
	
	
	
	
	
	
	
	


10. Ծրագրի թիրախ խումբը /խմբերը/  և հավանական շահառուները 

Նշել և հակիրճ ներկայացնել այն խումբը /խմբերը/, որոնք ուղղակիորեն կամ անուղղակիորեն կշահեն ծրագրի իրականացման արդյունքում (հնարավորության դեպքում ներկայացնել թվերով): 
	· նախադպրոցական տարիքի երեխաներ  
· դպրոցական տարիքի երեխաներ
· ծնողներ
· երիտասարդներ    
· կանայք                                     

· միջին տարիքի մարդիկ
· ծերեր                            

· հաշմանդամություն ունեցող անձինք                        
· այլ (նշել)     




11. Ծրագրի կայունությունը

Համառոտ ներկայացնել, թե ինչպես է ապահովվելու ծրագրի կայունությունը և շարունակականությունը ծրագրի ավարտից հետո։ 

12. Ծրագրի բյուջեն

Ծրագրի բյուջեն պետք է իրատեսական լինի: Բյուջեում անհրաժեշտ է ներառել միայն այն ծախսերը, որոնք անմիջականորեն առնչվում են միջոցառումների արդյունավետ իրականացմանը և ծրագրի առաջարկում տեղ գտած խնդիրների լուծմանը: 

	Տեսակը
	Միավորի 

արժեքը
	Քանակ  
	Պահանջվող գումարը

	1. Վարչական ծախսեր
	 
	 
	

	1.1  
	 
	 
	 

	1.2  
	
	 
	 

	1.3  
	 
	 
	 

	2. Ծրագրային ծախսեր
	 
	 
	 

	2.1
	 
	 
	 

	2.2
	 
	 
	 

	Ընդամենը ծախսեր
	
	
	


13. Քվեարկության արդյունքում ծրագրին կողմ քվեարկած բնակիչների թիվը

Նշել, թե քանի բնակիչ է մասնակցել քվեարկությանը և նրանց որ մասն է  կողմ քվեարկել:


14. Համայնքային ակտիվ խմբի անդամներ 

Լրացնել համայնքային ակտիվ խմբի անդամների ցանկը, նրանց  բնակության հասցեները և ստորագրությունները:

	
	Ազգանուն, անուն
	Հասցե
	Ստորագրություն

	11. 
	
	
	

	12. 
	
	
	

	13. 
	
	
	

	14. 
	
	
	

	15. 
	
	
	

	16. 
	
	
	

	17. 
	
	
	

	18. 
	
	
	

	19. 
	
	
	

	20. 
	
	
	



8. Գրականություն
1. ՀՀ Սահմանադրություն, 06.12.2015 փոփոխություններով
2. Տեղական ինքնակառավարման եվրոպական խարտիա, 15.10.1985, Ստրասբուրգ 

3. Տեղական ինքնակառավարման եվրոպական խարտիայի տեղական ինքնակառավարման մարմինների գործերին մասնակցելու իրավունքի վերաբերյալ լրացուցիչ արձանագրություն, 16.11.2009, Ուտրեխտ, 
4. ՀՀ «Ընտրական օրենսգիրք» սահմանադրական օրենք

5. «Տեղական ինքնակառավարման մասին» ՀՀ օրենք

6. ParticipatoryBudgeting A meta-level review RebeccaRumbul, AlexParsons, JenBramley https://www.mysociety.org/files/2018/01/Participatory-Budgeting-research-by-mySociety-Jan-2018.pdf
7. A Guide to Participatory Budgeting Brian Wampler October 2000, https://www.internationalbudget.org/wp-content/uploads/A-Guide-to-Participatory-Budgets.pdf 
8. The Beginner’s guide to Participatory budgeting, Citizenlab Written and Published by CitizenLab SA
Նախապատրաստական աշխատանքներ








Տեղեկատվական հանդիպումներ





Խնդիրների վերհանում և ձևակերպում 

















Ծրագրի ընտրությունը











Համայնքային ակտիվ խմբի ղեկավար















































Բնակավայրում ծրագրի համակարգող











Ծրագրի փորձագետ





Համայնքային ակտիվ խմբի ղեկավար















































Ստորագրություն





Ստորագրություն





Ծրագրի փորձագետ





Բնակավայրում ծրագրի համակարգող

